
ՈՐՈՇՈՒՄ 
 

ԵՐԵՎԱՆ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՄԱՐՎՈՂ 
 ԲՆԱԿԱՐԱՆՆ ԱՆՀԱՏՈՒՅՑ ՕՏԱՐԵԼՈՒ ՄԱՍԻՆ 

 

Ղեկավարվելով Հայաստանի Հանրապետության քաղաքացիական օրենսգրքի 34-րդ 
գլխի կանոններով, Երևան քաղաքի ավագանու 2015 թվականի դեկտեմբերի 23-ի «Երևան 
քաղաքի սեփականություն համարվող գույքն օգտագործման տրամադրելու և օտարման 2016 
թվականի ծրագրի վերաբերյալ» հ.451-Ն որոշման հավելվածի  3-րդ կետով՝ 
           Երևան քաղաքի ավագանին որոշում է. 

1. Թույլատրել Երևանի քաղաքապետին Երևան համայնքի սեփականությունը համարվող 
Սիսակյան փողոցի հ.16 շենքի հ.105՝ 60.3 քմ մակերեսով  բնակարանը (անշարժ գույքի 
նկատմամբ իրավունքների պետական գրանցման հ.24112015-01-0210 վկայական) 
սեփականության իրավունքով անհատույց օտարել (նվիրել) Հասմիկ Ոսկանյանին և Մհեր 
Մկրտչյանին։  

Նախագծով նախատեսվում է Երևան համայնքի սեփականություն համարվող Սիսակյան փողոցի 

հ.16 շենքի հ.105՝ 60.3 քմ մակերեսով բնակարանը, հետմահու անհատույց սեփականության իրավունքով 
տրամադրել «Հասարակական կարգի գերազանց պահպանման» ՀՀ Նախագահի մեդալով 
պարգևատրված ՊՊԾ գնդի հերթապահ ծառայության հերթապահի օգնական, ոստիկանության ավագ 
ենթասպա Գագիկ Մկրտչյանի այրուն՝  Հասմիկ Ոսկանյանին և որդուն՝ Մհեր Մկրտչյանին: 
          Գագիկ Մկրտչյանը հանդիսանում է 2016 թվականի  հուլիսի 17-ին մի խումբ զինյալ անձանց 
կողմից ՀՀ ոստիկանության պարեկապահակային ծառայության գնդի տարածքում իրականացված 
գրոհի զոհերից մեկը։ Նա մահացել է օգոստոսի 13-ին` այդպես էլ ուշքի չգալով գրոհի ժամանակ 
ստացած ծանր հրազենային վնասվածքներից։ 
           Գագիկ Մկրտչյանը ոստիկանության համակարգ էր ընդունվել 1993 թվականին, երբ 
ոստիկանությունը`  պետությանն ու ժողովրդին պաշտպանում էր և սահմաններին, և երկրի ներսում։ 
Նա՝ չնահանջելով և չհանձնվելով հերոսաբար զոհվեց իրեն վստահված պահակակետում։ 
          Գագիկ Մկրտչյանի ընտանիքի բնակարանային պայմանների բարելավման համար 
միջնորդություն է ներկայացրել նաև Հայաստանի Հանրապետության ոստիկանության պետ՝ գեներալ-
լեյտենանտ Վլադիմիր Գասպարյանը։ 
           Գագիկ Մկրտչյանը չուներ բնակարան և իր կնոջ և որդու հետ բնակվում էր Դավթաշեն 4-րդ 
թաղամասի 2-րդ շենքի հ.17 բնակարանում՝ վարձակալական հիմունքներով։ 
           Հաշվի առնելով նրա ավանդը երկրի պաշտպանության գործում, ինչպես նաև նրա ընտանիքի 
բնակարանային պայմանների խիստ կարիքավորությունը մշակվել է ավագանու որոշման սույն 
նախագիծը։          

Երևան քաղաքի ավագանու «Երևան համայնքի սեփականություն համարվող բնակարանն 
անհատույց օտարելու մասին» որոշման նախագծի ընդունման առնչությամբ այլ իրավական ակտերի 
ընդունման անհրաժեշտություն չեն առաջանում։ 

ԿԱՊԱԿՑՈՒԹՅԱՄԲ ԵՐԵՎԱՆԻ ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ ՍՊԱՍՎԵԼԻՔ 

Երևան քաղաքի ավագանու «Երևան համայնքի սեփականություն համարվող բնակարանն 
անհատույց օտարելու մասին» որոշման նախագծի ընդունման կապակցությամբ Երևանի բյուջեի 
եկամուտներում և ծախսերում փոփոխություններ չի առաջանում։ 

